
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.Քաղաքաշինության կոմիտե

	29.07.2022թ.

	
	N 01/16.1/8099-2022

	Նախագծի վերաբերյալ ՀՀ քաղաքաշինության կոմիտեն դիտողություններ չունի։
	Ընդունվել է ի գիտություն։

	2. ՀՀ ֆինանսների նախարարություն

	29.07.2022թ.

	
	N 01/8-4/13559-2022

	1.	Նախագծով առաջարկվում է ՀՀ 2022թ-ի պետական բյուջեի «1004» ծրագրի «31014. Ջրամբարների վերականգնման և վերազինման աշխատանքներ» միջոցառման համար նախատեսված գումարներից  122.6 մլն դրամ վերաբաշխել նույն ծրագրի «31002. Ոռոգման համակարգերի հիմնանորոգում» միջոցառմանը՝ Երևանի Բուսաբանական այգու տարածքում «Կյանքի պուրակ» նախագծի շրջանակներում իրականացման ենթակա ոռոգման ջրագծի կառուցման աշխատանքների ամբողջ ծավալի 50 տոկոսի իրականացմանը (փորձաքննության համաձայն ընդհանուր արժեքը՝ 245.2 մլն դրամ)։ 
Կարևորելով վերոնշյալ կառուցապատման նախագիծը, այնուամենայնիվ կարծում ենք, որ Նախագծի շրջանակներում միջոցների վերաբաշխման աղբյուրը քննարկման անհրա-ժեշտություն ունի, մասնավորապես.
Վերաբաշխումը նախատեսվում է ՀՀ Շիրակի մարզի Արփի լճի ջրամբարի վերականգնման աշխատանքների համար նախատեսված գումարներից: Նախագծի տեղեկանք հիմնավորման մեջ նշվում է, որ նվազեցվող միջոցների վերականգնման անհրաժեշտություն չի առաջանա: Ընդ որում, ՀՀ 2022թ. պետական բյուջեով օբյեկտի համար նախատեսված 1,000.0 մլն դրամից (ճշտված՝ 920.13 մլն դրամ), վերաբաշխվել և վերաբաշխման առաջարկ է ներկայացվել (ներառյալ Նախագիծը) ընդհանուր շուրջ 270.3 մլն դրամ կամ 27 %-ը:
Նշվածով պայմանավորված և հաշվի առնելով, որ գործող ջրամբարների վերականգնման և վերազինման աշխատանքները ընդգրկված են ՀՀ կառավարության 2021-2026թթ-ի գործունեության միջոցառումների ծրագրում, հայտնում ենք, որ վերաբաշխվող միջոցառման (օբյեկտի) ընդունման անհրաժեշտությունը հիմնավորվել է 2022-2024 թվականների բյուջետային գործընթացի քննարկումների բոլոր փուլերում և, հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի խնդրում ենք հիմնավորել, թե ինչով է պայմանավորված նախատեսված կապիտալ բնույթի միջոցառման գումարի վերաբաշխումը:
	Հաշվի առնելով, որ ՀՀ Շիրակի մարզի Արփի լճի ջրամբարի վերականգնման աշխատանքների համար կնքված պայմանագիր դեռ չկա, իսկ մրցութային գործընթացը կմեկնարկի առաջիկայում, ուստի մինչև տարեվերջ հնարավոր չէ կատարել ՀՀ 2022 թվականի պետական բյուջեով նախատեսված ողջ ծավալով աշխատանքները։

	2. Տեխնիկական առումով առաջարկում ենք ոռոգման համակարգերի կառուցման աշխատանքները տարանջատել հիմնանորոգման աշխատանքներից և արտացոլել առանձին՝ «31020» նոր միջոցառման շրջանակներում («Ոռոգման համակարգերի կառուցում» անվանումով), համապատասխան նկարագրությամբ, ինչպես նաև օբյեկտի անվանումը համապատասխանեցնել փորձագիտական դրական եզրակացությամբ նշված անվանմանը:
	Ընդունվել է։

